
Megliu oi ca dumani

Lu suli nasci ogni matina 
casdu sciogli l’acquazina.
E’ ‘n’astru chiaru e lucenti
certi voti un si vidi pi nenti.

Nun ti fari scappari lu giustu mumento
pi lu corpu ristari lu veru giuvamentu,
acchiappa lu raggiu cchiù splindenti
picchì dopu ha stringiri sulu li denti.

Nun lassari nenti, ‘mmucca un cani,
soccu rigala oi nun lu duna dumani, 
stà cuntentu picchì oi è già passatu
chiddu c’un pigliasti l’ha’ppizzatu.

